
AKTI GRADSKOG VIJEĆA 
1. Odluka o objavljivanju Javnog oglasa za izbor člana Upravnog odbora Javne 

zdravstvene ustanove ,,Dom zdravlja'' Lukavac iz reda osnivača sa tekstom 
Javnog oglasa  

2. Odluka o utvrđivanju i raspisivanju Javnog oglasa za izbor članova upravnog 
odbora JU „Centar za socijalni rad“ 

3. Odluka o utvrđivanju prijedloga kandidata za privremeno imenovanje tri člana 
Nadzornog odbora JP „RAD“ d.o.o. Lukavac 

4. Odluka o građevinskom zemljištu sa zonama i granicama gradskog 
građevinskog zemljišta  i ostalog građevinskog zemljišta 

5. Rješenje o imenovanju privremenog upravnog odbora JZU Dom zdravlja 
Lukavac do okončanja konkursne procedure 

6. Rješenje o imenovanju člana Uprvnog odbora JU Centar za socijalni rad  
7. Rješenje o imenovanju privremenog upravnog odbora JU Centar za socijalni 

rad Lukavac do okončanja konkursne procedure  
8. Rješenje o imenovanju komsiije za provođenje procedure izbora člana 

upravnog odbora JZU Dom zdravlja Lukavac iz reda osnivača  
9.Rješenje o imenovanju komisije za provođenje konkursne procedure za izbor   
     članova upravnog odbora JU Centar za socijalni rad 
 
AKTI GRADONAČELNIKA 
1. Registar budžetskih korisnika Grada Lukavac 
2. Odluka broj:02-11-294/25 od 07.04.2025. godine 
3. Odluka o izmjeni Odluke o posebnim kriterijima za subvencioniranje mjesečnih 

karata učenicima iz socijalno ugroženih kategorija 
4. Rješenje o imenovanju Komisije za utvrđivanje minimalno – tehničkih uslova 
5. Pravilnik o uniformi zaposlenih šalter sale gradske uprave Lukavac 
6. Sporazum o saradnji Grada Lukavac sa JU Centar za rehabilitaciju ovisnika o 

psihoaktivnim supstancama (CROPS) Lukavac broj:02-02-791/25 od 28.03.2025 
7. Sporazum o saradnji Grada Lukavac sa KINDERZUKUNFT RWS TURIJA, broj:02-

02-824/25 od 28.03.2025. godine 
8. Sporazum o saradnji Grada Lukavac sa Crveni križ/krst Grada Lukavac, broj:02-02-

821/25 od 28.03.2025. godine 
9. Sporazum o saradnji Grada Lukavac sa HO „Merhamet „ Lukavac, broj: 02-02-

813/25. godine 
10. Sporazum o saradnji Grada Lukavac sa Udruženje građana „ Centar za ranu 

intervenciju i rehabilitaciju „Mali svijet“ broj:02-02-823/25 od 28.03.2025.godine 
11. Sporazum o saradnji Grada Lukavac sa UG "Vive žene" Tuzla broj: 02-02-847/25 

od 28.03.2025. godine 

Broj: 01-02-1148/25 
Lukavac,30.04.2025. godine                                                                                                                                                                                    

 
Na osnovu člana 64. Zakona o zdravstvenoj zaštiti (,,Službene novine FBIH'', broj: 46/10 i 75/13), 

člana 8. Zakona o ministarskim, vladinim i drugim imenovanjima Federacije Bosne i Hercegovine 

(„Službene novine FBiH“, broj: 12/03, 34/03 i 65/13), člana 37. Statuta JZU ,,Dom zdravlja'' 

Lukavac (,,Službeni glasnik Općine Lukavac'', broj: 7/12), a u vezi sa članom 32. Statuta Općine 

Lukavac-prečišćeni tekst (,,Službeni glasnik Općine Lukavac'', broj: 5/08 i 1/14), Gradsko vijeće na 

5. redovnoj sjednici održanoj dana 29.04.2025. godine, donijelo je 

 

ODLUKU 

o raspisivanju i objavljivanju Javnog oglasa za izbor člana Upravnog odbora Javne zdravstvene 

ustanove ,,Dom zdravlja'' Lukavac iz reda osnivača 

 

Član 1. 

Objavljuje se Javni oglas za izbor člana Upravnog odbora Javne zdravstvene ustanove ,,Dom 

zdravlja'' Lukavac iz reda osnivača. 

Član 2. 

Tekst Javnog oglasa za izbor člana Upravnog odbora Javne ustanove ,,Dom zdravlja'' Lukavac je 

sastavni dio Odluke i isti se neće objavljivati u („Službenom glasniku Grada Lukavac“). 

 

Član 3. 

Gradsko vijeće Lukavac na prijedlog Gradonačelnika, imenovati će Komisiju za izbor člana 

Upravnog odbora Javne zdravstvene ustanove ,,Dom zdravlja'' Lukavac iz reda osnivača. 

 

Član 4. 

Odluka stupa na snagu danom donošenja i biti će objavljenja u ,,Službenom glasniku grada 

Lukavac''. 

 

 

                 

                                                                                                                   PREDSJEDAVAJUĆI 

                                                                                                                  GRADSKOG VIJEĆA 

 

                Suad Salibašić, dipl. ecc.s.r.  

Broj: 01-02-1140/25 
Lukavac,30.04.2025. godine                                                                                                                                                                                    
 
Na osnovu člana 51. Zakona o socijalnoj zaštiti, zaštiti civilnih žrtava rada i zaštiti porodica sa 
djecom („Službene novine TK“, broj: 05/12, 07/14, 11/15), člana 8. Zakona o ministarskim, vladinim 
i drugim imenovanjima Federacije Bosne i Hercegovine („Službene novine FBiH“, broj: 12/03, 
34/03 i 65/13), člana 2. i člana 3. Odluke o utvrđivanju uslova i kriterija za imenovanje na pozicije u 
regulirane organe („Službeni glasnik Općine Lukavac“, broj: 6/04 i 9/17), člana 23. Pravilnika Javne 
ustanove Centar za socijalni rad Lukavac broj: 09/1-35-339/2001 od 03.04.2001. godine, broj: II-
05-2-273/2013 od 26.04.2013. godine i broj: 05-02-586-2/21 od 20.09.2021. godine, a u vezi sa 
članom 104. Statuta Općine Lukavac-prečišćeni tekst (,,Službeni glasnik Općine Lukavac'', broj: 
5/08 i 1/14), Gradsko vijeće na 5. redovnoj sjednici održanoj dana 30.04.2025. godine, donijelo je: 
 

ODLUKU 

o raspisivanju i utvrđivanju teksta Javnog oglasa za izbor i imenovanje predsjednika i članova 

Upravnog odbora Javne ustanove Centar za socijalni rad Lukavac 

 

Član 1. 

Utvrđuje se potreba raspisivanja Javnog oglasa za izbor i imenovanje predsjednika i članova 

Upravnog odbora Javne ustanove Centar za socijalni rad Lukavac na mandatni period od 4 (četiri) 

godine i to: 

- Iz reda osnivača 2 (dva) člana 

- Iz reda stručnih radnika javne ustanove 1 (jedan) član. 

 
Član 2. 

Utvrđuje se tekst Javnog oglasa za izbor i imenovanje predsjednika i članova Upravnog odbora 
Javne ustanove Centar za socijalni rad Lukavac, a koji je sačinjen u skladu sa Zakonom o 
ministarskim, vladinim i drugim imenovanjima („Službene novine Federacije Bosne i Hercegovine“, 
broj: 12/03, 34/03 i 65/13), Odlukom o utvrđivanju uslova i kriterija za imenovanje na pozicije u 
regulirane organe („Službeni glasnik općine Lukavac“, broj: 6/04 i 9/17) i Pravilnika Javne ustanove 
Centar za socijalni rad Lukavac. Tekst Javnog oglasa za izbor i imenovanje predsjednika i članova 
Upravnog odbora JU Centar za socijalni rad Lukavac je sastavni dio Odluke i isti se neće 
objavljivati u („Službenom glasniku Grada Lukavac“). 
 

Član 3. 
Javni oglas iz prethodnog člana ove Odluke, objavit će se u „Službenim novinama Federacije 
Bosne i Hercegovine“ i u jednom dnevnom listu većeg tiraža, s ciljem dostupnosti Javnog oglasa 
najširoj javnosti. 
 

Član 4. 
Postupak po Javnom oglasu provest će Komisija za izbor i imenovanje predsjednika i članova 
upravnog odbora Javne ustanove Centar za socijalni rad Lukavac, koju će na prijedlog 
Gradonačelnika, imenovati Gradsko vijeće.  
 
Zadatak Komisije je pregledati pristigle prijave, obaviti intervju sa kandidatima, sačiniti rang listu 
uspješnih kandidata, te istu dostaviti Gradonačelniku radi sačinjavanja prijedloga u skladu sa rang 
listom. 
 



 
 

Gradonačelnik će prijedlog kandidata za predsjednika i članove Upravnog odbora JU „Centar za 
socijalni rad Lukavac“ dostaviti Gradskom vijeću Lukavac radi konačnog imenovanja. 
 

Član 5. 
Ova Odluka stupa na snagu danom objavljivanja u „Službenom glasniku“ grada Lukavac. 
 
 
                        PREDSJEDAVAJUĆI 

                        GRADSKOG VIJEĆA  

                         __________________ 

                 Suad Salibašić, dipl. ecc.s.r. 

Broj: 01-02-1129/25 
Lukavac,30.04.2025. godine 
                                                                                                                                                           
Na osnovu člana 7. Statutarne Odluke o organizaciji Grada Lukavca u skladu sa Zakonom o Gradu 
Lukavac („Službeni glasnik grada Lukavca”, broj: 1/22), člana 32. Statuta općine Lukavac 
(„Službeni glasnik općine Lukavac“ broj: 5/08 i 1/14) i člana 7 . Uredbe o vršenju ovlaštenja u 
privrednim društvima s učešćem državnog kapitala iz nadležnosti Tuzlanskog kantona i 
općina/gradova na području Tuzlanskog kantona („Službene novine Tuzlanskog kantona“, broj 
11/19), Gradsko vijeće Lukavac na 5. redovnoj sjednici održanoj dana 29.04 2025. godine, donijelo 
je 

 
ODLUKU 

o utvrđivanju prijedloga kandidata za privremeno imenovanje tri  
člana Nadzornog odbora JP „RAD“ d.o.o. Lukavac 

 
Član 1. 

Ovom Odlukom Gradsko vijeće Lukavac utvrđuje prijedlog kandidata za privremeno imenovanje tri 
člana Nadzornog odbora JP „RAD“ d.o.o. Lukavac, kako slijedi: 
1. Nermin Nuhić, 
2. Jasmin Garagić i  
3. Nedim Tokić. 

 
Član 2. 

U skladu s ovom Odlukom Skupština JP „RAD“ d.o.o. Lukavac će donijeti Odluku o privremenom 
imenovanju tri člana Nadzornog odbora. 
 

Član 3. 
Privremeni članovi Nadzornog odbora, iz člana 1. ove Odluke, imenuju se do okončanja postupka 
kojim će se izvršiti konačno imenovanje tri člana Nadzornog odbora JP „RAD“ d.o.o. Lukavac na 
način i u postupku propisanom Zakonom o ministarskim, vladinim i drugim imenovanjima 
Federacije Bosne i Hercegovine („Službene novine Federacije Bosne i Hercegovine“, broj 12/03, 
34/03 i 65/13), a najduže tri mjeseca od stupanja na snagu Odluke Skupštine JP „RAD“ d.o.o 
Lukavac iz prethodnog člana. 

 
Član 4. 

Odluka stupa na snagu danom objavljivanja u „Službenom glasniku Grada Lukavac“. 
 
 

 
  
 
 
 

PREDSJEDAVAJUĆI 
GRADSKOG VIJEĆA 

 
Salibašić Suad, dipl.ecc.s.r. 

Broj:01-19-935/25 
Lukavac,30.04.2025. godine 
 
 Na osnovu člana 8. i 13. Zakona o principima lokalne samouprave („Službene novine Federacije 
Bosne i Hercegovine“, broj: 49/06 i 51/09), člana 32. Statuta općine Lukavac - prečišćeni tekst 
("Službeni glasnik općine Lukavac", broj: 5/08 i 1/14), člana 26. stav 2. Statutarne odluke o 
organizaciji Grada Lukavac u skladu sa Zakonom o gradu Lukavac („Službeni glasnik Grada 
Lukavac“, broj: 1/22), u vezi sa članom 57. stav 2.  Zakona o prostornom uređenju i građenju 
(“Službene novine TK-a”, broj: 6/11, 4/13, 15/13, 3/15, 2/16, 4/17, 22/22 i 20/23), članom 63. i 76. 
Zakona o građevinskom zemljištu („Službene novine FBiH“, broj: 25/03 i 67/05), Gradsko vijeće 
grada Lukavac, na 5. redovnoj sjednici održanoj dana  29.04.2025. godine, donijelo je  
 

 ODLUKU  

o građevinskom zemljištu sa zonama i granicama gradskog građevinskog zemljišta i 
ostalog građevinskog zemljišta 

  
I. Opće odredbe 

Član 1. 
Ovom Odlukom utvrđuje se građevinsko zemljište, uređuju se granice građevinskog zemljišta, 
zone građevinskog zemljišta, propisuju osnovi i mjerila za utvrđivanje naknade za pogodnost 
građevinskog zemljišta (renta) i naknade za uređenje gradskog građevinskog zemljišta. 
 

Član 2. 
Kao građevinsko zemljište utvrđuje se zemljište koje je Prostornim planom namijenjeno za 
izgradnju objekata i drugih zahvata u prostoru. 
Građevinsko zemljište može biti gradsko građevinsko zemljšte i ostalo građevinsko zemljište i 
izgrađeno i neizgrađeno građevinsko zemljište. 
Gradsko građevinsko zemljište, u smislu ove Odluke je izgrađeno i neizgrađeno zemljište koje je 
kao takvo utvrđeno ovom Odlukom. 
Ostalo građevinsko zemljište, u smislu ove Odluke je izgrađeno i neizgrađeno zemljište koje je kao 
takvo utvrđeno ovom Odlukom, a nalazi se izvan zona gradskog građevinskog zemljišta. 
Neizgrađeno građevinsko zemljište je zemljište na kojem nisu izgrađeni objekti i zemljište na kome 
su izgrađeni privremeni objekti. 
  Izgrađeno građevinsko zemljište je zemljište na kome su izgrađeni objekti za trajnu namjenu. 

Član 3. 
Način i uvjeti raspolaganja nekretninama u vlasništvu grada Lukavac, regulisat će se posebnom 
Odlukom o načinu i uvjetima raspolaganju nekretninama u vlasništvu grada Lukavac. 
   
II. Zone građevinskog zemljišta 

Član 4. 
Građevinsko zemljište prema pogodnostima već izgrađene komunalne infrastrukture koje mogu 
nastati prilikom korištenja tog zemljišta, a koje nisu rezultat ulaganja sredstava vlasnika ili korisnika 
nekretnina – renta, dijeli se na 6 (šest) zona gradskog građevinskog zemljišta i 3 (tri) zone ostalog 
građevinskog zemljišta. 
Zone unutar građevinskog zemljišta utvrđuju se prema pogodnostima koje ono pruža s obzirom na 
položaj i namjenu korištenja i to: 

 - na osnovu položaja zemljišta; 
 - stepena opremljenosti zemljišta komunalnim objektima i instalacijama; 
 - saobraćajnoj povezanosti; 
 - vrsti i kapacitetu objekata za svakodnevno i periodično snabdijevanje; 



 

 

 

 - stepenu pokrivenosti objektima za zdravstvenu zaštitu, školstvo, kulturu; 
 - prirodnih i ekoloških uslova korištenja zemljišta (nagib terena,vjetrovi, osunčanost); 
 - pogodnost koju zemljište ima s obzirom na namjenu (stambeni ili poslovni objekat). 

  
II. 1. Granice i zone gradskog građevinskog zemljišta 
 

Član 5. 
Na području grada Lukavac utvrđuje se 6 (šest) zona gradskog građevinskog zemljišta u 
granicama kako slijedi: 
 
a) I ZONA 
Gradsko građevinsko zemljište u I zoni obuhvata građevinsko zemljište koje se nalazi u granicama 
obuhvata Regulacionog plana „Lukavac Grad Centar I i Centar II“ (“Sl.glasnik grada Lukavac”, broj: 
5/23).  
  
b) II ZONA 
Gradsko građevinsko zemljište u II zoni obuhvata građevinsko zemljište između potoka „Lukavčić“, 
željezničke pruge Doboj – Tuzla, ulice 8. Marta, magistralnog puta M-4 Tuzla – Doboj i potoka 
„Lukavčić“ (kod gradskog groblja), izuzev  gradskog građevinskog zemljišta navedenog u c) III 
ZONI.  
U obuhvat ove zone ulazi i zemljište od križanja ulice 8. Marta i željezničke pruge Doboj – Tuzla do 
prilaznog puta označenog kao k.č.br. 1620/5 k.o. Bistarac, zatim ide granicom između parcela 
označenih kao k.č.br. 1616 i 1618, 1628 i 1623, 1627 i 1624, 1626 i 1625, 1636/1 i 1636/2  sve k.o. 
Bistarac i izlazi na ulicu Bistaračka, zatim nastavlja ulicom  Bistaračka do križanja sa ulicom 8. 
Marta. 
  
c) III ZONA 
Gradsko građevinsko zemljište u III zoni obuhvata zemljište u obuhvatu fabričkih kompleksa 
„Sisecam soda Lukavac“, (izuzev taložnica „Bijelo more“); „Fabrike cementa Lukavac“; „Koksno-
hemijski kombinat Lukavac“; „Global ispat koksna industrija Lukavac“; slobodne zone Lukavac  i 
industrijske zone Lukavac. 
  
d) IV ZONA 
Gradsko građevinsko zemljište u IV zoni se nalazi u obuhvatu od križanja željezničke pruge Tuzla-
Doboj sa ulicom Slatine prema ulici Bosne Srebrene i duž ulice Bosne Srebrene do raskrsnice sa 
ulicom Muhameda Hevaija Uskufija, te se nastavlja ulicom koja vodi prema izvoru „Barutni“ do 
raskrsnice sa ulicom Rudnička i nastavlja se ulicom Rudnička do ulice Mehe Tubića i ide duž ulice 
Mehe Tubića do ulice Tuzlanskog odreda i duž ulice Tuzlanskog odreda do ulice Termoelektrane i 
završava na pružnom prelazu i prati prugu do ulice Slatine. 
Takođe u obuhvat ove zone ulazi i gradsko građevinsko zemljište na križanju željezničke pruge 
Tuzla – Doboj do prilaznog puta označenog kao k.č.br. 1620/5 k.o. Bistarac, zatim ide granicom 
između parcela označenih kao k.č.br. 1616 i 1618, 1628 i 1623, 1627 i 1624, 1626 i 1625, 1636/1 i 
1636/2  sve k.o. Bistarac i izlazi na ulicu Bistaračka, zatim nastavlja ulicom  Bistaračka i ide do 
puta označenog kao k.č.br. 2298 k.o. Bistarac i prati isti do križanja sa željezničkom prugom i 
nastavlja se desnom stranom duž željezničke pruge Tuzla - Doboj do  prilaznog puta označenog 
kao k.č.br. 1620/5 k.o. Bistarac. 

 
e) V ZONA 
Gradsko građevinsko zemljište u V zoni obuhvata građevinsko zemljište koje se nalazi u obuhvatu 
od križanja ulica Muhameda Hevaija Uskufija i nastavlja se ulicom koja vodi prema izvoru „Barutni“ 
do puta označenog kao k.č.br. 4310 k.o. Lukavac i ide granicom između parcela označenih kao 
k.č.br. 3983/4 i 3979/1 obje k.o. Lukavac do puta označenog kao k.č.br. 3981 k.o. Lukavac i prati 
put do ukrštanja sa putem označenim kao k.č.br. 3987 k.o. Lukavaci lijevom stranom granicama 
parcela označenih kao k.č.br. 3969 i 3968 k.o.Lukavac preko parcele označene kao k.č.br. 3966 i 
3965 obje k.o. Lukavac do puta označnog kao k.č.br. 3962 k.o. Lukavac do križanja sa putem 
označenim kao k.č.br. 4309 k.o. Lukavac i nastavlja putem do raskrsnice sa putem označenim kao 



 

 

 

k.č. br. 3099 k.o. Bistarac i prati isti do križanja sa ulicom Bistaračka i nastavlja ulicom Bistaračka 
do križanja sa ulicom Muhameda Hevaija Uskufija. 
 
f) VI ZONA 
Gradsko građevinsko zemljište u VI zoni obuhvata građevinsko zemljište koje se nalazi u obuhvatu 
od križanja puta označenog kao k.č.br. 3099 k.o. Bistarac i ide ulicom Bistaračka prema Tuzli do 
puta označenog kao k.č.br. 3105 k.o. Bistarac i  ide njegovom lijevom stranom do križanja sa 
putem označenog kao k.č.br. 3103 k.o.Bistarac i dalje nastavlja istim lijevom stranom do križanja 
sa putem označenog kao k.č.br. 3099 k.o. Bistarac i nastavlja lijevom stranom tog puta do križanja 
sa ulicom Bistaračka. 
Takođe u obuhvat ove zone ulazi i gradsko građevinsko zemljište lijevom stranom granice parcele 
označene kao k.č.br.1552/36 k.o. Huskići i nastavlja se putem označenim kao k.č.br. 1552/2 k.o. 
Huskići do križanja sa raskrsnicom puta označenog kao k.č.br. 2142 k.o.Huskići zatim skreće 
putem označenim kao k.č.br. 3438 k.o.Huskići do puta označenog kao k.č.br. 2833/1 k.o. Lukavac  
i dolazi do raskrsnice sa putem označenog kao k.č.br. 2831 k.o. Lukavac i prati taj put do duži puta 
označenog kao k.č.br. 673 k.o. Lukavac  lijevom stranom parcele  označene kao k.č.br. 671 k.o. 
Lukavac do puta  označenog kao k.č.br. 2830 k.o. Lukavac i sredinom parcele označene kao 
k.č.br. 3241 k.o. Lukavac, te nastavlja granicom parcela označenih kao k.č.br. 3242/2 i 
3242/1,3243, 3244,3245,3246  sve k.o.Lukavac, zatim nastavlja putem označenih kao k.č.br. 120 
k.o. Lukavac, nastavlja se putem označenim kao k.č.br. 2828 k.o. Lukavac, zatim putem 
označenim kao k.č.br. 341 k.o. Lukavac granicom parcela označenih kao k.č.br. 342, 210, obje k.o. 
Lukavac do puta označenog kao k.č.br. 41 k.o. Lukavac, zatim kroz parcelu označenu kao k.č.br. 
27 k.o. Lukavac  i nastavlja putem označenim kao k.č.br. 25 k.o. Lukavac, zatim ide parcelama 
označenim kao k.č.br. 2813/1 k.o. Lukavac i prati put označen kao k.č.br. 4305/2 k.o. Lukavac, 
zatim ide putem označenim kao k.č.br. 4305/1 k.o. Lukavac do mosta preko rijeke Spreča, zatim 
prati korito rijeke Spreče cijelom dužinom do sredine parcele označene kao k.č.br. 65/1 k.o. 
Bokavići, do korita rijeke Jale, te dalje prati korito rijeke Jale do kanala označenog kao k.č.br. 
3113/1 k.o. Bistarac i nastavlja granicom kanala i  prelazi preko Magistralnog puta i ide do puta 
označenog kao k.č.br.3112 k.o. Bistarac do željezničke pruge i nastavlja njom do križanja sa 
putem označenim kao k.č.br. 2445 k.o. Lukavac. 
U VI zonu gradskog građevinskog zemljišta ulazi i taložnica „Bijelo more“. 
 
II.2. Granice i zone ostalog građevinskog zemljišta 
 

Član 6. 
Na području grada Lukavac utvrđuju se 3 (tri) zone ostalog građevinskog zemljišta u granicama 
kako slijedi: 
 
a) I ZONA 
Ostalo građevinsko zemljište u I zoni obuhvata građevinsko zemljište koje se nalazi u granicama 
urbanih područja utvrđenih Prostornim planom za područje TK-a za period 2005.-2025. godine 
(„Službene novine TK-a“ broj 9/06), kako slijedi: Puračić, Dobošnica Donja, Devetak, Modrac, 
Prokosovići, „REWOM“ Dobošnica, „Rudnik krečnjaka“ Vijenac. 
 
b) II ZONA 
Ostalo građevinsko zemljište u II zoni obuhvata građevinsko zemljište koje se nalazi u granicama 
područja utvrđenih Prostornim planom za područje TK-a za period 2005.-2025. godine,  kako 
slijedi: Bikodže, Tabaci, Huskići, Gnojnica, Kruševica, Berkovica, Dobošnica Gornja, Turija, Babice 
Donje, Babice Gornje, Poljice Donje, Poljice Gornje, Sižje, Šikulje-Prline, Bokavići, Bistarac Donji i 
Caparde. 
 
c) III ZONA 
Ostalo građevinsko zemljište u III zoni obuhvata građevinsko zemljište koje se nalazi u granicama 
područja utvrđenih Prostornim planom za područje TK-a za period 2005.-2025. godine, kako slijedi: 
Jaruške Donje, Jaruške Gornje, Brijesnica Donja, Rosulje, Krtova I, Krtova II, Milino Selo, 
Orahovica, Panjik, Smoluća Donja, Smoluća Gornja, Stupari i Tumare. 
 



 

 

 

III. Naknada za pogodnost građevinskog zemljišta – renta 
 

Član 7. 
Kao osnovica za izračunavanje visine naknade po osnovu pogodnosti korištenja gradskog 
građevinskog zemljišta-rente služi prosječna konačna građevinska cijena iz prethodne godine m² 
korisne stambene površine na području grada Lukavac. 
Prosječnu konačnu građevinsku cijenu m² korisne stambene površine (skraćeno: PKGC*) na 
području Grada Lukavac  utvrđuje Odlukom Gradsko vijeće svake godine, najkasnije do 31. marta 
tekuće godine. 

 
Član 8.  

Visina rente po m² korisne površine građevine koja će se graditi na gradskom građevinskom 
zemljištu, utvrđuje se u procentu od prosječne konačne građevinske cijene iz prethodnog člana i to 
kao fiksan procenat rente: 
- u I  zoni 6 %, 
- u II  zoni 5 %, 
- u III  zoni 4 %, 
- u IV  zoni 3 %, 
- u V  zoni 2 %, 
- u VI  zoni 1 %. 

Član 9. 
Visina rente po m² korisne površine građevine koja će se graditi na ostalom građevinskom 
zemljištu, utvrđuje se u procentu od prosječne konačne građevinske cijene iz člana 7. ove Odluke, 
umanjenjem visine rente utvrđene za VI zonu gradskog građevinskog zemljišta i to:  

 - za 40 %  za I zonu ostalog građevinskog zemljišta,  
 - za 60 %  za II zonu ostalog građevinskog zemljišta i  
 - za 80 %  za III zonu ostalog građevinskog zemljišta.  
 

IV. Naknada za uređenje gradskog građevinskog zemljišta 
 

 
Član 10. 

Uređenje zemljišta obuhvata radove i aktivnosti na: 
 

1. pripremanju građevinskog zemljišta za gradnju, kako slijedi: 
       - inženjersko-geološko ispitivanje zemljišta (sanacije klizišta, drenaže, regulacija vodotoka, 

ravnanje zemljišta); 
       - rješavanje imovinsko-pravnih odnosa; 
       - donošenje odgovarajućih planskih dokumenata koji su osnov za odobrenje građenja na 

određenom prostoru;  
       - parcelaciju zemljišta; 
       - izradu dokumentacije i obavljanje radova na zaštiti kulturno-historijskog naslijeđa i prirodnog 

naslijeđa koji bi mogli biti ugroženi radovima na pripremanju zemljišta; 
       - uklanjanje postojećih građevina, premještanje podzemnih i nadzemnih instalacija; 
       - druge radnje u skladu sa planskim dokumentima. 

 
2. opremanje građevinskog zemljišta za gradnju, kako slijedi: 

         - građenje prometnica uključujući kolovoze, trotoare, pločnike, pješačke prilaze, trgove, javna 
parkirališta i dr.; 

         - izgradnju pristupa građevinama javnog karaktera kojim se osigurava nesmetano kretanje 
osoba sa smanjenim tjelesnim sposobnostima; 

         - podizanje objekata javne rasvjete, vertikalne prometne signalizacije, semafora; 
         - uređenje javnih zelenih površina, rekreativnih terena, parkova, igrališta, pješačkih staza, 

nasada, travnjaka, terena za dječija igrališta, objekata javne higijene; 
         - izgradnju uređaja za odvod površinskih i otpadnih voda te uređaja i postrojenja za njihovo 

prečišćavanje; 



 

 

 

         - izgradnju građevina za potrebe snabdijevanja vodom, distribuciju električne energije, plinske i 
toplotne energije, telekomunikacijske objekte i uređaje; 

        - uređenje sanitarne deponije, građenje građevina za preradu i uništavanje otpada i izgradnju 
zelenih ostrva sa dizajniranim nadstrešnicama i tipskim i namjenskim kontejnerima za 
komunalni otpad; 

        - regulaciju vodotoka i uređenje obala voda i vodnih površina. 
              

Član 11. 
Minimum uređenja građevinskog zemljišta treba da osigura:  

 
- snabdijevanje građevine pitkom vodom i rješenje otpadnih voda,  
- kolski prilaz građevinskoj parceli i potreban broj parking mjesta,  
- snabdijevanje električnom energijom. 

 
Član 12. 

Uslovi uređenja za planiranu izgradnju građevina i drugih zahvata u prostoru propisani su 
Zakonom o prostornom uređenju i građenju i Odlukom o provođenju prostornog plana općine 
Lukavac za period 2015-2035. godine  („Službeni glasnik Općine Lukavac“ broj: 1a/16,7/16,8/16 i 
6/21) u daljem tekstu „Odluka o provođenju prostornog plana Općine Lukavac“. 

 
Član 13. 

Uređenje građevinskog zemljišta prometnom, komunalnom i drugom infrastrukturom je obaveza 
grada. 
Grad vrši prikupljanje sredstava, finansiranje i koordinaciju aktivnosti planiranja, programiranja, 
projektovanja građevinsko-tehničkih sistema i izvođenja uređenja građevinskog zemljišta u skladu 
sa Budžetom grada Lukavac za budžetsku godinu i Projektima kapitalnih investicija po MZ-a na 
području grada Lukavac za budžetsku godinu. 
Uređenje građevinskog zemljišta u granicama građevinske parcele u I i II zoni gradskog 
građevinskog zemljišta vrši se prema Projektu vanjskog uređenja, koji čini sastavni dio glavnog 
projekta građevine i obaveza je investitora. 
Uređenje građevinskog zemljišta u III, IV, V i VI zoni gradskog građevinskog zemljišta i I, II i III zoni 
ostalog građevinskog zemljišta, investitor vrši o svom trošku, a prema odobrenom Projektu 
vanjskog uređenja i odobrenom Projektu izgradnje, dogradnje ili rekonstrukcije primarne i 
sekundarne komunalne infrastrukture koja je neophodna za izgradnju i korištenje građevine, a koji 
čine sastavni dio glavnog projekta. 
Vanjsko uređenje građevinske parcele vrši se prema Projektu vanjskog uređenja koji  obuhvata 
izgradnju sekundarne komunalne infrastrukture, izgradnju parking mjesta, izvođenje spoja parcele 
na put, izgradnju pristupnih staza objektu za motorna vozila i pješake, ploča i platoa oko i ispred 
objekta, uređenje travnatih zelenih površina i cvijetnih nasada i sadnju niskog grmolikog zelenila i 
visokog autohtonog drveća, uređenje mjesta za postavljanje posude/spremnika za otpad, uz 
mogućnost prilaza odgovarajućih vozila za odvoz smeća i eventualno izmiještanje komunalne i 
druge infrastrukture objekata i slično. 

 
Član 14. 

Izuzetno od člana 13. ove Odluke, investitor građevine ili drugog zahvata u prostoru može uložiti 
svoja sredstva u izgradnju primarne komunalne infrastrukture prema usvojenom planskom 
dokumentu i odobrenim projektima, ukoliko građevinsko zemljište nije uređeno u trenutku 
podnošenja zahtjeva za odobrenje za građenje. 
 

Član 15. 
U slučaju da investitor ulaže svoja sredstva za izgradnju primarne komunalne infrastrukture u 
skladu sa članom 14. ove Odluke, investitor, nadležne gradske službe i javna preduzeća nadležna 
za određenu infrastrukturu, ugovorom definišu obim radova, potrebna finansijska sredstva, te 
obaveze i međusobne odnose. 
Ugovor iz prethodnog stava se zaključuje u postupku izdavanja odobrenja za građenje kao 
prethodno pitanje.  



 

 

 

Ukoliko investitor prilikom izgradnje primarne komunalne infrastrukture iz stava 1. ovog člana 
samovoljno prekorači ugovorom definisana sredstva, nema pravo na povrat više uloženih 
sredstava.  

 
Član 16. 

Sve promjene i zahvati u prostoru trebaju biti u saglasnosti sa opštim načelima prostornog 
uređenja i odredbama važećih planskih dokumenata Kantona i Općine. 
 
 

Član 17. 
Područje uređenja građevinskog zemljišta utvrđuje se na osnovu Prostornog plana Općine 
Lukavac i ove Odluke. 
Područje uređenja zemljišta obuhvata i zemljište infrastrukturnih sistema sa zaštitnim pojasevima, 
bez obzira da li ti infrastrukturni sistemi prolaze kroz zone građevinskog zemljišta ili kroz zemljište 
koje nije proglašeno građevinskim zemljištem. Uređenje zemljišta infrastrukturnih sistema vrši 
investitor infrastrukturnih sistema o svom trošku, prema glavnom projektu koji prethodno odobrava 
nadležna gradska Služba. 
 

Član 18. 
Naknada za uređenje građevinskog zemljišta utvrđuje se na osnovu Zakona o prostornom 
uređenju i građenju TK-a, Zakona o građevinskom zemljištu i ove Odluke. 
Visina naknade za uređenje građevinskog zemljišta primarnom komunalnom infrastrukturom 
utvrđuje se prema zonama i vrsti građevina. 
Kao osnovica za izračunavanje visine naknade za uređenje građevinskog zemljišta uzima se 
prosječna konačna građevinska cijena iz člana 7. ove Odluke i izražena je u konvertibilnim 
markama (KM). 

 

* PKGC - Prosječna konačna građevinska cijena m² korisne stambene površine  

 
Član 19. 

Uređenje građevinskog zemljišta u svim zonama za elektromrežu, PTT, CATV i slične mreže vrše 
investitori o svom trošku prema glavnom projektu, a  koji prethodno odobrava nadležna gradska 
Služba. 

Član 20. 
Parking mjesta se grade u okviru uređenja građevinskog zemljišta. 
U okviru uređenja građevinskog zemljišta javna parking mjesta se grade za kolektivne stambene i 
stambeno-poslovne objekte i objekte društvenih djelatnosti.   
Broj parking mjesta određuje se u skladu sa članom 161. stav 2. Odluke o provođenju prostornog 
plana općine Lukavac za period 2015.-2035. godine. 
U slučaju kada površina građevinske parcele za koju je podnesen zahtjev za izdavanje 
urbanističke saglasnosti ili odobrenja za građenje nije dovoljna za izgradnju pripadajućeg broj 
parking mjesta i drugih sadržaja vanjskog uređenja iz člana 13. ove Odluke, parking mjesta mogu 
se obezbijediti na drugoj lokaciji prema odobrenom projektu javnih parking mjesta. 
Lokaciju iz stava 1. ovog člana određuje nadležna gradska služba prema broju nedostajućih 
parking mjesta. 

 
 
R.br. 

 
Vrsta objekta 

Visina naknade za uređenje građevinskog zemljišta  po zonama 
 i vrsti građevina  (u KM/m2 korisne površine  objekta) 

I zona II zona  

 
1. 

- Stambeni, 
- poslovni i industrijski 
- stambeno-poslovni 

1,6% od PKGC* 1,4% od PKGC 

 
2. 

- Garažni objekti, 
- natkriveni objekti 
  (nadstrešnice) 

0,8% od  PKGC 0,7% od PKGC 

3. -Otvoreni platoi i ostale 
građevine i zahvati u 
prostoru 

0,5% od  PKGC 0,4% od  PKGC 



 

 

 

 
Član 21. 

Prilikom tehničkog pregleda objekta nadležna gradska komisija će vršiti pregled izgrađenog 
objekta i vanjskog uređenja objekta, što se zapisnički konstatuje. 
Izuzev iz stava 1. ovog člana, u slučaju kada investitor građevine ili drugog zahvata u prostoru 
ulaže svoja sredstva u izgradnju primarne komunalne infrastrukture prema usvojenom planskom 
dokumentu i odobrenim projektima u skladu sa članom 15. ove Odluke, nadležna gradska komisija 
će vršiti pregled izgrađenog objekta, vanjskog uređenja objekta i izgrađene primarne komunalne 
infrastrukture, što se zapisnički konstatuje. 

 
Član 22. 

Obaveza grada Lukavac je uređenje građevinskog zemljišta u skladu sa Budžetom grada Lukavac 
za budžetsku godinu i Projektima kapitalnih investicija po MZ-a na području grada Lukavac za 
budžetsku godinu. 
Obaveza investitora u I i II zoni gradskog građevinskog zemljišta je da plati naknadu za uređenje 
građevinskog zemljišta u skladu sa članom 18. ove Odluke sa i da o svom trošku izvrši uređenja 
građevinskog zemljišta unutar građevinske parcele za koju je podnešen zahtjev za izdavanje 
urbanističke saglasnosti ili odobrenju za građenje prema odobrenom Projektu vanjskog uređenja. 
Izuzetno, na zahtjev investitora, može se odobriti investitoru da svojim sredstvima izgradi primarnu 
komunalnu infrastrukturu u I i II zoni gradskog građevinskog zemljišta, u skladu sa članom 14. ove 
Odluke. 
Obaveza investitora u svim ostalim zonama građevinskog zemljišta je da o svom trošku izvrši 
uređenje građevinskog zemljišta prema odobrenom Projektu vanjskog uređenja i odobrenom 
Projektu izgradnje, dogradnje ili rekonstrukcije komunalne infrastrukture. 
 
V. Ostale odredbe  
 

Član 23.  
Ako se na istoj lokaciji gradi nova građevina od strane istog ili drugog investitora, umjesto 
građevine izgrađene sa odobrenjem za građenje, koja je porušena ili će biti porušena, iznos 
naknade za rentu i uređenje građevinskog zemljišta za novu građevinu koju plaća investitor, 
utvrđuje se za razliku kvadrata korisne površine nove i bruto površine stare građevine.  
Ako se na istoj lokaciji gradi nova građevina od strane istog ili drugog investitora, umjesto 
građevine za koju je ranije izdato odobrenje za građenje, a ukoliko nije započeta izgradnja 
građevine ili je prestala važnost izdatog odobrenja za građenje, iznos naknade za rentu i uređenje 
građevinskog zemljišta za novu građevinu koju plaća investitor, utvrđuje se za razliku kvadrata 
korisne površine nove i bruto površine stare građevine.  
Ako se na lokaciji za koju su plaćene naknade na ime rente i/ili uređenja građevinskog zemljišta, 
gradi građevina od strane istog ili drugog investitora, investitoru će biti priznat iznos plaćenih 
naknada, uz obavezu da plati razliku koja će eventualno nastati kod obračuna korisne površine 
objekta koji se gradi. 
 Investitor koji posjeduje odobrenje za građenje na predmetnoj lokaciji, ali je odstupio od uslova 
propisanih u istom, nije dužan uplatiti naknade na ime rente i uređenja za površinu objekta za koji 
posjeduje odobrenje za građenje ali je obavezan platiti naknadu na ime troškova rente i uređenja 
za razliku kvadrata korisne površine nove i bruto površine stare građevine. 
 Ukoliko je korisna površina nove građevine manja od korisne površine građevine za koju je ranije 
izdato odobrenje za građenje ili za koju su plaćene naknade iz stava 3. ovog člana, investitor 
(stari/novi) nema pravo na povrat više uplaćenih sredstava.  
Za gradsko građevinsko zemljište i ostalo građevinsko zemljište namijenjeno za izgradnju javnih 
infrastrukturnih objekata, komunalnih, električnih, PTT, CATV i drugih instalacija (rovovi, vodiči i 
cijevi), naknada za rentu i uređenje se ne plaća. 

 
Član 24.  

Sastavni dio ove Odluke je i grafički dio utvrđenih granica i zona gradskog građevinskog zemljišta. 
 



 

 

 

Član 25. 
Stupanjem na snagu ove Odluke prestaju da važi Odluka o građevinskom zemljištu („Službeni 
glasnik općine Lukavac“, broj: 8/17 i 2/24) i Odluka o granicama i zonama gradskog građevinskog 
zemljišta i ostalog građevinskog zemljišta (“Službeni glasnik Općine Lukavac”, broj: 02/12, 05/19 i 
3/20).  
        Član 26. 
Ova Odluka stupa na snagu danom objavljivanja u „Službenom glasniku grada Lukavac“.  
 
 

                 

                                                                                                                     PREDSJEDAVAJUĆI 

                                                                                                                     GRADSKOG VIJEĆA 

 

                 Suad Salibašić, dipl. ecc.s.r 

